
   Сĕве

   Анатолий Май | Сăвă

   Чĕмпĕр хулипе тĕлĕнсе утатăп:

Атăл, анлăскер, Кăнтăра анать,

çинçе пӳ — Сĕве Çурçĕре чупать.



Атăлпа Сĕве —

Çывăх тăвансем.

Çитнĕ чух пĕве

Курчĕç каччăсем.



Днепр, шарласа,

Юрату сĕнет.

Енисей курса,

Хăй патне чĕнет.



Лăпкă Дон сăнран

Япăх-и элле?

Тен, эс çул хыван

Атăл патнелле?



Атăлĕ чечен,

Лекрĕ тыткăна —

Сарă ту енчен

Хирĕç ыткăнать.



Лăпкă Дон — сăна! —

Тепĕр хĕр савать:

Яштака кăна,

Чунĕ — тарават.



Кăлăхах, Сĕве,

Кăнтăра юхан —

Хĕл пулман çĕрте

Телейӳ çук сан.



Чиперкке Сĕве,

Чăрсăр темелле,

Пăрчĕ юхăмне

Çурçĕр еннелле.

  